
Mardi, ils 18 da favrer 2025

MARATON DA SKIS ENGIADINAIS

11 55avel maraton
es siin buna via

Fin uossa shaun annunzchedas gia 11 500 persunas pel
Maraton da skis engiadinais, ho dit Menduri Kasper, il
mainagestiun da las cuorsas. Eir la situaziun da naiv es
tenor el pel mumaint auncha buna.

RTR/FMR

La seguonda fin d’eivna da marz es adiina la fin d’eivna dal Ma-
raton da skis engiadinais. Millis amaturas e profis da passlung pi-
glian suot ils skis il traget da Maldgia fin a S-chanf e s'imsiiran
tin cun l'otra. Scu que cha'ls organisatuors haun comunicho I'ei-
vna passeda, sun annunzchos bundant 11 500 persunas per la

cuorsa.

Lorganisatur Menduri Kasper s'allegra pel 55avel Maraton da skis
engiadinais. FOTO RTR

Damain sfidas e avuonda naiv

Las loipas da Maldgia fin S-chanf sun prontas, melgré las tem-
peraturas piitost chodas. Eir illa la passascha legendara tres il God
da Staz ha que avuonda naiv e la loipa po gnir prepareda, usche-
ja il mainagestiun. Pii important per Menduri Kasper, il maina-
gestiun dal Maraton engiadinais, es que pero cha la part dal tra-
getsurilslejs da’Engiadin’Ota, u meglder dit il glatsch da quels,
portan quist an las maschinas per far la loipa.

Quai nu d’eira il cas 'an passo, e quistas circunstanzas haun alu-
rasfurzo ils organisatuors da spuster la partenza da Malogia a Sil-
vaplauna.

La spranza per iina cuorsa «normela»

«Culs preparativs eschans nus uossa tenor plan e nus ans alle-
grains per las cuorsas», disch Menduri Kasper. Chels sajan pronts
per bivgnanter ils passlunghists e passlunghistas e metter a dis-
posiziun il traget cumplet dal Maraton da skis engiadinais da 42
kilometers.

La survista da I'eivna da maraton

Ils 2 da marz 2025 cuorsa da las duonnas: Cuorsa da 17 kilome-

ters da Samedan a S-chanf cun partecipaziun feminina.

e Ils 5 da marz 2025 sprint da giuventiina: Siin {in tra-
get 800 meters s'imsiiran giuvenils ed iffaunts i’l
sprin, i vo per tecnica e sveltezza.

e Ils 6 da marz 2025 cuorsa da not: Cun partenza la sai-
ra las 19:00 vo que sur 17 kilometers tres 'atmosfera
nocturna da Segl fin a Puntraschigna.

¢ 9 da marz 2025 mez-maraton e maraton: La cuorsa
classica da Malogia a S-chanf (42 kilometers) e da
Malégia a Puntraschigna (21 kilometers) es il punct
culminant e finel da I’eivna da maraton.

Tar las duonnas ho I'an passo Giuliana Werro da Zernez triumfo. Tar
ils homens ho guadagno il Norvegiais Magne Haga. FOTO MAD

26000 aspectaturas al White Turf

Lediziun dal White Turf da quist an a San Murezzan ho attrat
las ultimas duos fin d’eivna 26 000 persunas siil lej dschiet in En-
giadin‘Ota. Guadagno il Grand Premi ho il jockey Clément
Lheureux chi vaiva fingia guadagno l'ediziun d’avaunt duos ans.
Il Grand Premi da San Murezzan es cun sieus 100 000 francs la
cuorsa da chavals in Svizra chi‘d es doteda il pii ot. (rtr/fmr)

La scoula da Scuol ha giova iin turnier da tschoccas illa halla da glatsch Gurlaina.

150 uffants da Scuol
han giova a tschoccas

Var 150 scolaras e scolars da la scoula da Scuol han giova a tschoccas I'eivna passada illa halla da glatsch Gurlaina a Scuol.
Pel magister da sport Berni Gredig esa important, challs uffants vegnan in contact cun differents sports. Tant las scolaras ed ils
scolars, sco eir la magistraglia han gnii plaschair da quist experimaint sportiv.

In tuot 18 squadras cun noms da bes-chas a
quatter giovadras e giovaders s han preparats in
gdvgia a bunura siil glatsch da la halla Gurlai-
naa Scuol. Cun elemaints da plastic chi suma-
glian ad {ina Toblerone da quatter meters lun-
ghezza gnivan separadas las differentas plazzas
da giovar. Mincha squadra pigliaiva lur tschoc-
ca e savaiva precis che chi d’eira da far. Il magi-
ster da sport da la scoula da Scuol, Berni Gre-
dig, vaiva prepara {in plan da turnier detaglia
ed eir instrui a mincha partecipanta e parteci-
pant.

Las squadras vaival miss insembel svess.
Usché stuvaivan giovar insembel uffants dal
s-chalin ot gronds e pitschens, giuvens e vegls,
e bain svelt as muossaivan las ambiziuns ed ils
béts da mincha squadra. Nempe da giovar
bain, guadagnar ils gos ed as qualifichar pella
runda da final. «Sper la sfida sportiva giouva eir
il cumportamaint social tina gronda rolla», ha
declerd Berni Gredig. Usché stuvaiva mincha
squadra svess definir la strategia da g6 e deci-
der chi da la squadra chi giouva cun che platta
suot la tschocca. Ed il pli important: tant las
scolaras ed ils scolars, sco eir la magistraglia
preschainta han gnii plaschair da quist experi-
maint sportiv.

Imprender a cugnuoscher il go

Fingia avant iin pér ons vaiva miss a disposi-
ziun il Club da tschoccas ES Sur En a la scou-
la da Scuol differentas tschoccas d’uffants per
giovar illa sala da gimnastica. Adiina darcheu
ha Berni Gredig fat exercizis cun quistas tschoc-
cas diirant las lecziuns da sport. Usche es eir na-
da l'idea per iin grond turnier da tschoccas illa
halla da glatsch Gurlaina a Scuol. El sha miss
in contact cul Club da tschoccas ES Sur En e
cun I'Associaziun da tschoccas grischuna. In-
sembel hana organisa ina sesantina da tschoc-
cas dals clubs da tschoccas da San Murezzan e
da Sur En. Plii simpel pussibel es statta la devi-
sa. Perquai han ils respunsabels desisti da se-
gnar e raflar il glatsch, usche co cha quai vain
fat pro tin turnier da tschoccas professiunal. «I1
plii important es insomma da muossar il sport.
Scha’ls uffants han lura interess e voglian cun-
tinuar plii intensivamaing, pon els far quai i'ls

ls victurs dal s-chalin ot sun stats (da schn.): Silvan Vonlanthen, Severin Willy, Gongalo Pereira e

Lena Borges.

«Ils uffants han gnii pla-
schair e nus repetin quist
turnier eir on chi vain.»

Berni Gredig, magister da sport

roms dals trenamaints dals differents clubs da
tschoccas», infuorma Berni Gredig.

Cuntinuar cul go da tschoccas

Cuntinuar voul eir Berni Gredig cul go da
tschoccas in scoula. «Il turnier es stat iin suc-
cess. Ils uffants han gnii plaschair e nus repetin
quist turnier eir 'on chi vain», decleral. Forsa
dafatta iin pa plii bod, usché cha quella squa-
dra chi guadogna pudess forsa dafatta tour part
pro’ls uffants a la Maestranza svizra da tschoc-

cas. «Quai fiiss {ina bella sfida», disch il magi-
ster da sport da la scoula da Scuol. La Mae-
stranza svizra da tschoccas vara forsa 16 'on chi
vain la fin da schner a Scuol. Decis nun es quai
amo. L'Associaziun grischuna da tschoccas es
nempe in trattativas cull’Associaziun svizra.
Sco cha'ls respunsabels decleran, vain quai de-
cis definitivamaing da priimavaira a la radu-
nanza da delegats. Cha I'Engiadina es iin bun
terrain pella giuventiina da tschoccas, muossa
il fat cha’ls juniors da Sur En e da San Murez-
zan han guadagna i'ls ultims ons regularmaing
medaglias a maestranzas svizras e champiuna-
dis internaziunals.

La scoula da Scuol ha intant fat il priim pass
per muossar a la giuventiina il g6 da tschoccas.
In occasiun dal turnier dal s-chalin ot in gov-
gia avantmezdi han giova 70 scolaras e scolars
a tschoccas. Guadagna il turnier dal s-chalin ot
ha la gruppa Vipra cun Silvan Vonlanthen, Se-
verin Willy, Gongalo Pereira e Lena Borges. La
davomezdi sun lura stats 80 uffants da la scou-
la primara da Scuol siil glatsch



